
Жаңа технология мен ақпараттық технологияның маңызы
Болашақ маманды даярлау тұжырымдамамыз оқыту процесін ұйымдастыруда өзіміздің анықталған кемшіліктерді жоюға көмек көрсетеді. Студенттердің компьютерлік технологияны кәсіби іс-әрекеттерде пайдалануға даярлау моделінің негізгі блогы – оқу процесін ұйымдастыру, ол кәсіби білім, іскерлік, дағдыны қалыптастыруды көздейді. Ал, студенттердің компьютерлік технологияны кәсіби іс-әрекеттерде пайдалануға даярлаудың әдістемелік негізі жеке бағдарлы бағытты ұстануды қажет етеді. Бұл біздің тұжырымдарымыз, тек қана нақты білім, іскерлік, дағдыға үйрету жақтарына ғана емес, олардың шығармашылық ойлауын, белсенділігін, қабілетін арттыруға бағытталуы қажет. 

 Сондай-ақ, Қазақстандағы  білім беру ісінің әлемдік кеңістікке кіріктіру үрдісі қоғамның алдына жаңа талаптар мен міндеттерді жүктейді. Осыған орай дүниежүзілік жаһандану жағдайларына байланысты біздің еліміздің білім беру жүйесінің алдында маңызды міндет ретінде тұлғаға тәрбие мен білім беру үрдісінде қарым-қатынас мәдениетін қалыптастыру талабы тұр. 
Сонымен қатар, «Қазақстан Республикасында 2015 жылға дейінгі білім беруді дамыту тұжырымдамасы» өз бетімен білім ала алатын және алған білімін өмірдің түрлі жағдайларында қолдана білетін жеке тұлғаның қалыптасуын қамтамасыз ететін  оқытудың жаңарған технологияларына  көшу талабын қойып отыр. Мұндай маңызды мәселелерді шешу мақсатында елімізде бірқатар іргелі жұмыстар қарастырылып, оларды жүзеге асырудың нақты шаралары қолға алынуда. Білім саласына маман әзірлейтін оқу орындарының алдында үлкен жауапкершілік тұр. 

Біздің ойымызша, қарым-қатынас мәдениетін қалыптастыруда жаңа педагогикалық технологиялардың  орны ерекше. 
Қазіргі жағдайда, жаңа оқыту технологиясы оқу үрдісіне қажетті амал, тәсіл, әдіс, дидактикалық талап секілді  психологиялық-педагогикалық іс-әрекеттердің жүйелі кешені ретінде пайдаланылады. Ол тұлғаның оқуға, ынтасына, оқу-іс-әрекетіне игі оқытушылардың интеллектуалдық, шығармашылық қызметі болып табылатын педагогикалық іс-тәжірибесінің нәтижелілігіне, жинақтылығына ұтымды әсер ететіндей оқу-тәрбие үрдісінің басты күре тамырының ролін атқарады.  Педагогикалық технология – оқу-тәрбие үрдісінің шығармашылықпен терең ойластырылған көптеген факторлардың үйлесілімділігі, оқыту мен тәрбиенің тиімділігін қамтамасыз ететін жаңа құрамдас бөлігі.

Педагогикалық технологияны іске асыру механизмі шығармашылық өзін-өзі дамыту іс-әрекеті, ол: өзін-өзі анықтау, өзін-өзі жетілдіру, өзін-өзі дамыту. Кәсіби шеберліктің жоғары шегі шығармашылық еңбек, оқу-тәрбие үрдісін жаңашылдықпен, өзгеріспен құра білу, яғни инновациялық қызметті жүзеге асыру. 
Педагогикалық технология -   ғылыми оқытудың тиімді жолдарын зерттеуші және оқытуда пайдаланылатын әдістердің, ұстанымдардың жүйесі, сондай-ақ оқытудың нақты үрдісі ретінде қызмет атқарады.

 Ғылым мен техниканың жылдан жылға жедел дамуына байланысты студенттерге дәріс беруде жаңа технологияларды енгізу – тұлғада  қарым-қатынас мәдениетін қалыптастыруға үлкен әсер етіп отыр. Жаңа технологияларды  қолданғанда оның әрбір кезеңдерін оқытушы өзі жақсы түсініп, жеткізе білу қажет. 

 Оқытудың жаңа технологиясы  үш кезең бойынша қолданылады: қызығушылықты ояту, мағынаны тану, ой толғаныс. Егер де осы кезеңдердің ұтымды өткізілуі мынадай нәтиже береді: тұлға басқамен қарым-қатынас жасай біледі, басқаларды тыңдауды, кез-келген жауапқа сыйластық,  түсіністікпен қарауға, өз ойын топ алдында ашық айту, қорғай білуге, керек кезде өз көзқарастарын өзгертуге үйретеді, дамуын қамтамасыз етеді, тұлғаның оқу мотивациясы өзгереді, өз бетінше  ізденуге үйретеді.
 Бүгінгі таңда пайдаланып жүрген технологиялардың бірі- дамыта оқыту технологиясы – күрделі құрылымды, біртұтас педагогикалық жүйе. Оның нәтижесінде әр түлғаның  өзін-өзі өзгертуші субъект дәрежесіне көтерілуі көзделіп, оқыту барысында оған лайық жағдай жасалады. Дамыта оқытудың дәстүрлі оқытудан айырмашылығы: көздеген мақсатында, мәнінде, мазмұнында дамытушылардың негізгі факторында. Ендігі бір көп сұранысқа ие болған, әрі мұғалімдердің  пайдаланып жүргені -  деңгейлеп оқыту технологиясы, оның   ерекшелігі –тұлғаның сабақ барысында бірнеше жұмыс жасай алатындығында, сонымен бірге қазіргі жаңа технологиямен оқыту барысында компьютерлер мен оларды басқарушы алгоритмдер біздің қоғамыздың маңызды бөлігіне айналды. Олай дейтініміз, бүгінгі таңдағы жаңадан шығып жатқан электронды оқулықтар жаңаша оқытуды, жаңа оқу әдістерін жаңа мазмұнды қажет етеді.
Білім беру жүйесi тәжiрибесiнде қалыптасқан жағдайларға жасалған талдаулар – жалпы бiлiм беру жүйесiн ұлттық, әлеуметтiк-экономикалық, рухани және мәдени құндылықтармен бiртұтас қарастыра отырып, ақпараттық қоғамдағы өзгерiстерге сай түбегейлi қайта қарауда. 

Педагогикалық технологиялар мен тәсілдерді  пайдалану оқу процесін жетілдіруге, студенттердің оқуға  деген ынтасын арттыруға, олардың өзін-өзі бақылауына, жауапкершіліктерін  арттыруына, білімдерін жетілдіріп, жоғары білікті мамандар дайындауға көп көмегін тигізуде.  

Сондай-ақ, мемлекеттік тілде оқулықтар дайындау, сондай-ақ материалдық-техникалық базаны күшейту – алдағы үлкен мақсат десек те болады. Келешекте бұл мақсаттарға жетуіміз тиіс. 
Ең бастысы келешек мамандар жаңа технология бойынша, тиянақты білім алып, ақпараттық технологиямен жұмыс істеп үйрену керек.
Келешекте білімді мамандар халықтың әл-ауқатын арттыруда шешуші роль атқара алатындай дәрежеге жетуі тиіс. Біздің қоғам үшін жастар жоғары білікті, талғамы биік болуы керек.
Туған елімізді әлемдегі өркениетті мемлекеттермен терезесі тең, керегесі кең етіп өркендету үшін,  жоғары білімді мамандар дайындау басты міндет бола тұра, келер ұрпаққа қоғам талабына сай тәрбие мен білім беруде қарым-қатынас мәдениетін қалыптастыруда жаңа технологияларды қолданудың  маңызы зор.
